
 

 

29 paara ka mukhtasar ta'aruf 

 
Disclaimer: 

 

Arshad Basheer madani ke urdu books ko  Roman English mai lane wale ahbab Mubarakbadi 

ke mustahiq hai ke unoun ne asan kia urdu reading Na janne Waloun ke liye  

 

   الحمد لله

  فجزاكم الله خيرا

Note : arshad basheer madani ne Word to Word check  nahi kia Kiunke bohut books ko roman 

Kia gaya un sab ko Check karna asan nahi, time ka commitment deegar Urdu books Aur 

syllabus par laga huva hai is liye badi mazirat ke sat arz hai ke jahan kahin apko pronunciation  

ya talaffuz mai Diqqat lage Urdu Janne Waloun se asal Kitab ki taraf rujoo farmaen in sha 

Allaah in sha Allaaah  

 

Askislampedia ki Team ka shukriya ke Roman mai book lane mai madad faramee 

Khas tour se 

Riaz bhai , shaikh  abdullah Umeri, faheem iqbal , Mushtaq ahmed Aur baz sisters bhi hain jo 

madad kie Aur kuch brothers bhi madad kie Likin ijazat nahi hai ke unka naam zikr Kia jae 

Allaah qabool farmae sab ki mahant  

********* 

Ameen  

Shukriya  

Shoba e nashro ishaat, 

Askislampedia 

 

 

 

 

 

 

 

 

 

 

 

 
 



 

 

Paara (Juz) 29 tabaarakallazee  

paara (Juz ) 29 ko ulma e Kraam ne 38 units mein taqseem kiya hai Jo hasb e zail hain  

Units ke  hisab se parah 29 Tabaarakallazee ki aayaat aur mazameen ki taqseem  

Units Aayaat Mazameen 

 From To SURAH AL MULK 

Unit no : 1  1  11 Allaah Ta'ala apna ta’aruf bayaan kar rahe 
hain, tamaam makhlooqaat par Allaah 
Ta'ala ki baadshaahat hai. 

Unit no :2  12 15 Azmat- e- ilahi ka taqaza Adal- o- insaaf 
hai . 

Unit no :3  16 19  Aayaat aafaq  ke zariye se azmat- e- ilahi 
ka bayaan. 

Unit no :4 20 24 Bazaria Al Razzaq azmat- e- ilaahi ka 
bayaan. 

Unit no :5 25 30 Har cheez ka ilm Allaah ke paas hone ka 
bayaan.  

   SURAH  AL QALAM  

Unit no :6 1 7 Allaah ke Nabi (صلى الله عليه وسلم)  ki azmat 
aur fazeelat ka zikar hai aur aap (  صلى الله
 ke akhlaq -e- kareemaana ka (عليه وسلم
bayaan . 

Unit no : 7 8 16 Allaah ke Nabi (صلى الله عليه وسلم ) par 
aitraazaat karne walon ki buri  aadat ka 
bayaan. 

Unit no :8 17 33 Baagh walon ke qissey ke zariye 
mushrikeen -e- makkah ke aitraazaat ke 
jawaabaat ka bayaan . 

Unit no :9 34 43 Mominon ke liye wada kuffar ke liye 
wa’eed. 

Unit no :10 44 52 Kuffar ke zaleel -o-khwaar hone ka 
zikar,nazr -e-bad lagne ka tazkira,Quraan 
majeed ke ausaaf-e-hameeda ka bayaan. 

   SURAH AL HAAQQAH 

Unit no:11 1 12 Qayamat ka ta’aruf. 

Unit no:12 13 18 Qayamat ki houlnakion ka bayaan . 



 

 

Unit no:13 19 24 Nek logon ke liye behtareen badla ka 
bayaan. 

Unit no: 14 25 37 Qayamat ke din kuffar-o-munafiqeen ka 
kaf afsos malne ka bayaan. 

Unit no :15 38 52 Quraan ki azmat ka bayaan. 

   SURAH AL MA'ARIJ 

Unit no :16 1 20 Qayamat ke din sawaalaat aur jawaabaat 
ke manzar ka bayaan 

Unia no :17 21 35 Ba’as ba’adal maut ke qaileen-o-manaeen 
ke darmiyaan paaye jaane  waale farq ka 
bayaan.. 

Unit no :18 36  41 Allaah Ta'ala ke adal-o-insaaf ka bayaan. 

Unit no :19 42 44 Khoz-lahw-o-la,ab,, ghair sanjeedah aur 
har kisi ka  mazaaq banaane waalon ki 
burayi ka bayaan .  

   SURAH NOOH  

Unit no : 20 1 28 Nooh Alaihissalaam aur qaum ka tafseeli 
bayaan . 

   SURAH AL JINN 

Unit no : 21  1 28 Jinnaat ka tafseeli bayaan. 

   SURAH AL MUZZAMMIL 

Unit no : 22 1 11 Allaah ke Nabi( صلى الله عليه وسلم) ke liye 
tahajjud ke hukum ka bayaan . 

Unit no : 23 12 19 Sarkash aur naa farmanon ka zikar aur 
Firoun ki misaal ka bayaan. 

Unit no : 24 20    - Amal saaleh aur taubah Allaah se 
maghfirat talab karne ka bayaan. 

   SURAH AL MUDDASSIR 

Unit no : 25 1 10 Daawat ke lawaazimaat aur da’ee ki sifat 
ka bayaan . 



 

 

Unit no :26 11 56 Waleed Bin Mugheera ka zikar , 
jannatiyon aur jahannamiyon ka tazkira 
aur Quraan se naseehat akhz karne ka 
bayaan. 

   SURAH  AL QIYAAMAH 

Unit no : 27 1 15 Qayamat ki nishaniyon ka bayaan . 

Unit no : 28 16 25 Quraan Majeed ki hifaazat , azmat aur 
deegar sifaat ka bayaan. 

Unit no : 29 26 35 Abu Jahal ki hat dharmi aur jahaalat ka 
zikar aur maut ka bayaan . 

Unit no : 30 36 40 Qayamat ke munkir aur unko misalon ke 
zariye samjhaane ka bayaan . 

   SURAH AL INSAAN / DAHAR 

Unit no : 31 1 4 Insaan ko aazadi diye jaane ka bayaan. 

Unit no : 32 5 22 Shukar guzaari ek ne’mat hai. 

Unit no : 33 23 28 Allaah ke Nabi ( صلى الله عليه وسلم ) ka shukar 
guzaron  ke imam hone ka bayaan. 

Unit no : 34 29 31 Eemaan aur kuffaar ke ma’amle mein 
insaan ke ikhtiyaaraat ka bayaan. 

   SURAH AL MURSALAAT 

Unit no : 35 1 15 Qayamat ki manzar kashi ka bayaan. 

Unit no : 36 16 19 Qayamat ki takzeeb karne walon ki 
alaamaat ka bayaan. 

Unit no : 37 20 28 Takhleeq -e-kaaynaat , 
 takhleeq-e-insaan aur is ko tamb’eeh kiye 
jaane ka bayaan. 

Unit no : 38 29 50 Qayamat ke ahwaal ka bayaan. 

 

 



 

 

 

 

SURAH AL -MULK 

 

Dominion     Mulk         

 

The Place of Revelation  / Muqaam Nuzool - Makkah  

 

   MAKKAH 

 

‘Few Topics’ Ba’az Ahdaaf 

● Touheed-e- ruboobiyat se touheed-e-uloohiyat ka asbaat aur azmat-

e-ilaahi ki ma'rifat. 

● Ye surat ek hi ma’ani par gardish karti hai : wo hai, Allaah ki qadar ko  

pehchaan kar touheed-e-uloohiyat ko apnao,  

● Is surah mein tamaam aayaten Allaah ki qudrat aur milkiyat se 

mutaalliq hai. 

● Is surah me Allaah ki kayee gawahiyaan pesh farmayi gayi hai, iski 

bunyaad par aakhirat ke inkaar se baaz aane ka mutaaliba kiya gaya. 

 
—---------------------------------------------------------------------------------- 

 

 

1:Mazeed malomat k liye iss kitaab ko zaroor parhein:  

 مقتضاها وآثارها    في الفرد والمجتمع :صالح بن فوزان الفوزان(                                      ) معنى لا إله إلا الل و

 

2: Mazeed malomat k liye iss kitaab ko zaroor parhein :  

 )التذكرة بأحوال الموتى وأمور الآخرة : محمد     بن أحمد القرطبي 

 

—--------------------------------------------------------------------------------------- 
 

 kah ke aasaan tareekhe se mulhadeen ,ألََا يعَْلَمُ مَنْ خَلَقَ وَهُوَ ٱللَّطِيفُ ٱلْخَبيِر ●

aur aitheist ko samjhaaya gaya.3 

● Is surah me Allaah ki qudrat ke mazaahir ko saamne rakh kar 

samjhaaya  gaya, Allaah ki qadar karo: 

 



 

 

 '' eamasahih al j 2976تفكروا في خلق الله ولا تتفكروا في الله،   ''  

Tarjamah : Allaah ki makhlooqaat me ghour o fikar karo, Allaah ki zaat me 

ghour o fikar mat karo. Touheed-e-ruboobiyat me teen aham maani ( maalik, 

khaaliq, haakim) moujood hai. Isliye touheed hakmiat ki nayi alag se koyi 

qisam banaane ki zaroorat nahi. wallaahu a’alam, teen qisme jo salaf se chali 

aa rahi hai, wo kaafi hai, jamia o maania hai.   Qadeem kitaabon me ye teeno 

qisme paayi jaati hai. 
 

 

Munaasibat / lataif tafseer 

● Surah Mulk se le kar surah Naas tak aksar suraton me qayamat ka 

zikar ghaalib hai. 

● Surah Mulk me maarifat-e-laa ilaaha illallaah ki tashreeh hai. aur 

surah Qalam me maarifat-e-Muhammad Rasool Allaah ( صلى الله عليه وسلم) 

ki tashreeh hai. 
 

 

—------------------------------------------------------------------------------------------  

 

 

Mazeed tafseel ke lyay dekhiyay .tafseer qurtabi  ( ص/18ج 198)  

                                       عبدالرزاق بن عبد المحسن العباد البدر(          -:)القول السديد في الرد علي من انکر تقسيم التوحيد  

 Mazeed maloomaat ke lyay iss kitaab ko zaroor 

parhain                                                                                 

 المؤلف : ابن بطة العكبري( -)الإبانة الكبرى  

                                                                                                                                                      —------------

------------------------------------------------------------------------------------------------- 
                                                                                                                                                         

 Surah Mulk me Allaah ka ta‘aruf, surah Qalam me Muhammad (   صلى الله عليه

   .ka ta’aruf aur surah Haaqqah me aakhirat ka ta’aruf hai (  وسلم
 

Unit No:1 

Unteeswaan paara surah Al Mulk surah no 67 ki aayat no 1 se le kar 11 ka 

markazi mazmoon touheed hai. Allah Ta’ala yahaan par apna ta’aruf 

bayaan kar rahe hai ke tamaam makhlooqaat par Alalah Ta’ala ka qabza 

hai, uski baadshaahat me kisi ka koyi hissa nahi, iske baad zindagi aur 

maut dene ka bayaan hai. 

Unit No:1 ke Mouzoo’aat   Few Topics of Unit No:1 

● Allaah ki qudrat.(1-5) 



 

 

● Kuffaar ka anjaam aur wo apne kartooton ka aitraaf karenge.(6-11) 

Unit No:2 

Unteeswaan paara surah Al Mulk surah no 67 ki aayat no 12 se lekar 15 

me bataaya jaa raha hai ke azmat e ilaahi ka taqaaza adal o insaaf hai. 

Unit No:2 ke Mouz’ooaat   Few Topics of Unit No:2 

● Allaah se darne waalon ka nek anjaam. (12)   

● Allaah ka ilm aur uski ne’maten, kuffaar ke liye Allaah ka azaab, 

mushrikon ko butt parasti par wa’eed.(13-22) 
 

  Unit no:3 

Unteeswaan paara surah Mulk , surah no 67 ki aayat no 16 se lekar 19 me 

aayat-e-aafaq ke zariye se azmat-e-ilaahi ka ta’aruf pesh kiya gaya hai.     

 Unit No:3 ke mouz’ooaat    Few Topics of Unit:3      

● Allaah ka ilm aur uski ne’maten, kuffaar ke liye Allaah ka azaab, 

mushrikon ko butt parasti par wa’eed.(13-22) 

  Unit no : 4 

Unteeswaan paara, surah Al Mulk, surah no 67 ki aayat no 20 se lekar 24 

me ba zariye Al Razzaq azmat-e-ilaahi ka ta’aruf pesh kiya gaya ke 

tamaam makhlooqaat ko rizq dene waala sirf Allaah Ta’ala ki zaat hai. aur 

har kisi ko usi ki taraf laut kar jaana hai. 
 

  Unit no:4 ke mouz’ooaat     Few Topics of Unit No:4 

● Allaah ka ilm aur uski ne’maten , kuffaar ke liye Allaah ka azaab , 

mushrikon ko butt parasti par wa’eed ( 13-22 ) 
 

Unit no :5       

Paara 29 surah Al Mulk, surah no 67 ki aayat no 25 se lekar 30 me ye 

bataaya gaya hai ke har cheez ka ilm sirf Allaah ke paas hai. koun hai jo 

kaafiron ko azaab se bacha le, kuffaar ko pata chal jaayega ke wo sareeh 

gumrahi ka shikaar the aur agar Allaah Ta’ala zameen se paani band kar 

de, bhala koun hai jo inko sairaab karega. 
 

  Unit no:5 ke mouz’ooaat   Few Topics of Unit No:5 
 

● Hashar aur hisaab par Allaah ki qudrat, Allaah ke haath me hai 

Aakhirat me najaat dena aur duniya me paani laana. (28-30) 



 

 

                                  

     SURAH AL-QALAM - THE PEN 

                

The Place of Revelation  ‘Makkah’  Muqaam e Nuzool - Makkah 

 Few Topics    -  Baaz Ahdaaf 

● Muhammad صلى الله عليه وسلم ki azmat aur daayiyon ke ausaaf.1 

● Is surah me da’ee ke achche ausaaf bayan kiye gaye iske bil 

mukhabil baagh waalon ke bad akhlaakh ka bhi zikr hai. 

● Risalat par uthaaye gaye aitaraazaat ke jawaab. 

● Baagh waalon ka qissa, kufraan e ne’mat ka nateeja bayaan kiya 

gaya. 

● Aakhirat ke shadeed haalaat bayaan kiye gaye. 

● Muslimeen aur mujrimeen ka hashar bayaan kiya gaya. 

● Maqsad asbaat Nabuwwat aur tasbeet e qalb hai. 

.—---------------------------------------------- 
Mazeed maloomat ke lye iss kitab ko zaroor parhain 

  1  

 )الدعوة إلى اهلل وأخالق الدعاة: عبد العزيز بن عبد اهلل بن( 1

 

 

● Is surah me ilm ki tauseeq ki daawat dee gayi hai. 

● Saabiqa surah ke muqaabile is surah me anzar aur sakhti hai, baagh 

ki misaal dekar samjhaaya gaya.2 

يسَْطُرُونَ نٓ ۚ وَٱلْقلَمَِ وَمَا      )   ١     ) Ilm tehreer ke zariye mahfooz kiya jaata hai 

isliye qalam ka zikar kiya gaya hai, isliye ke agar ham ilm ko mahfooz 

karenge to wo hamare liye daawati maidaan me hathyaar hoga. 

Aur is surah me da’ee ke akhlaaq aur ausaaf ka bhi tazkira hai.  Jaisa ke 

Allaah Tabaarak Wa Ta'ala ne farmayaa(  ٍوَاِنَّكَ لعَلَٰى خُلقٍُ عَظِيْم  ) Tarjamah : aur 

beshak aap bahut undah akhlaaq par faayaz hai. 

 Aur is surah mein iske bil mukhabil bure akhlaaq ka bhi tazkira hai jaise 

baagh waalon ka qissa, kisi da’ee ke liye ye munasib nahi ke uske akhlaaq 

bure ho da’ee ko chahiye ke Rasool صلى الله عليه وسلم ke akhlaaq ko apnaaye.   

 

   Munasibat / Lataif Tafseer                             

● Surah Mulk me Allaah ka ta’aruf aur Surah Qalam me Muhammad صلى الله عليه وسلم 

ka ta’aruf. 
—----------------------------------------------------- 



 

 

2(Mazeed malomat ke liye dekhiye tafseer qurtubi - ص/18سفت رقيبط ج  222 )   

 )األمة الوسط والمنهاج النبوي في الدعوة إلى اهلل :عبد اهلل بن عبد المحسن الترك( 

 )ماكرم األخالق :محمد بن صالح العثيمين (

 

 

● Surah Mulk me maarifat e laa ilaaha illallaah ki tashreeh hai. 

Unit No 6: 

Unteeswaan paara, surah Al Qalam, surah no 68 ki aayat no 1 se lekar 7 

me Allaah ke Nabi صلى الله عليه وسلم ki azmat aur fazeelat ka zikar hai aur Aap صلى الله عليه وسلم ke 

akhlaaq e kareemaana ka bayaan hai. 

  Unit No:6 ke Mouz’ooaat   Few Topics of Unit No:6 

● Nabi صلى الله عليه وسلم ke akhlaaq - (1-7) 

    Unit No 7: 

Unteeswaan paara, surah Al Qalam, surah no 68 ki aayat no 8 se lekar 16 

me Allaah ke Nabi صلى الله عليه وسلم par aiteraazaat karne waalon ke akhlaaq ka meeyaar 

bataaya jaa raha hai unki sab se buri sifat ye bataayi gayi ke wo baat baat 

par qasam khaaya karte hai, zyada qasmen khaane waalon me bad bat 

niyat zyada hota hai, fir kah diya gaya jo log hamari aayaat ka inkaar karte 

ha Aap صلى الله عليه وسلم bhi unki koyi baat na maane. 

Unit No:7 ke Mouz’ooaat    Few Topics of Unit No:7 

●  Mukazzabeen ki sifaat. (8-16) 

Unit No 8: 

Unteeswaan paara, surah Al Qalam, surah no 68 ki aayat no 17 se lekar 33 

me baagh waalon ka qissa bayaan kiya gaya aur mushrikeen Makkah 

kuffaar quraish ke aiteraazaat ke jawaabaat diye gaye. 

 Unit No:8 ke Mouz’ooaat    Few Topics of Unit No:8 

● Baagh waalon ka qissa (17-33) 

Unit No 9: 

Unteeswaan paara, surah Al Qalam, surah no 68 ki aayat no 34 se lekar  

43 me momino ke liye behtareen ajar ka waada, aur naa farmano ko 

istafhami andaaz me tarbiyat aur rahnumayi aur wa’eed bayaan kee gayee.   

 Unit No: 9 ke Mouz’ooaat   Few Topics of Unit No:9 

● Muttaqiyon ka badla, mujrimo par hujjat aur unke liye wa’eed. (34-47) 

Unit No 10: 

Unteeswaan paara, surah Al Qalam, surah no 68 ki aayat no 44 se lekar 52 

me ye bataaya gaya ke qayamat ke din kuffaar sajdah ke qaabil nahi 



 

 

honge aur un par zillat taari kar dee jaayegi, uske baad ye kaha gaya ke 

Aye Nabi jo log Aap ko jhutlaate hai aur Aap ko eeza pahuchaate hai Aap 

sabar karen, kuffaar ka faisla kar diya jaayega, uske baad kuffaar ki taraf 

se nazr e bad aur hasad karne ka zikar kiya gaya aur uske baad Quraan 

Majeed ke ausaaf e hameeda bayaan kiye gaye.     

Unit No: 10 ke Mouz’ooaat    Few Topics of Unit No:10 

● Nabi صلى الله عليه وسلم ko sabar ki talqeen aur Yunus Alaihissalaam ka qissa 

baraaye saabit qadmi. (48-52) 

 

SURAH AL -HAAQQAH  

The Inevitable ‘Sabit hone waali’ 

‘The Place of Revelation’   Muqaam Nuzool - Makkah 

 

Few Topics ‘Baaz Ahdaaf’ 

● Akhirat ki houlnakiyon ka ta’aruf. 

● Is surah ki tamaam aayaton me aakhirat ka tazkira hai. 

● Aur aakhirat ka tazkira daiyon ke liye bahut aham waseela hai aur 

daiyon ko chahiye ke is aham zariye ko apni daawat me istemaal 

karen, isliye ke aakhirat ke tazkire se sakht dil naram hote hai.  

● Is surah me qayaamat ke manaazir ko bayaan kiya gaya hai. 
—--------------------------------------------------------------------------------------- 

1, Mazeed maloomat ke liye iss kitab ko zaroor parhein(   زاد الداعية إلى اهلل :محمد بن صالح العثيمين )                                                          

2, ( القلوب وشفاؤها:أحمد بن عبد الحليم بن تيميةأمراض   ) 

                                                                                         ( من مشاهد القيامة وأهوالها وما يلقاه اإلنسان بعد موته:عبد اهلل بن جار اهلل بن إبراهيم الجار اهللی  ) ,3

 

● Paanch abar zaanawain: 

1) Qayamat ki khatarnaki ka bayaan hai. 

2) Qayamat ki houlnaakiyaan bayaan ki gayee hai. 

3) Abraar ka anjaam bayaan kiya gaya hai. 

4) Shaqi yaani bad kirdaar logon ka anjaam bayaan kiya gaya hai. 

5) Quraan ki azmat ka zikar hai. 

 

 Munaasibat / Lataif  Tafseer 

● Surah Mulk me Allaah ka ta’aruf hai, surah Qalam me Muhammad صلى الله عليه وسلم 

ka ta’aruf hai aur surah Haaqqah me qayaamat ka ta’aruf hai. 

● Guzishta aur is surah ka mazmoon mushtarik hai yaani aakhirat. 



 

 

 

Unit No 11: 

Unteeswaan paara, surah Al Haaqqa, surah no 69 ki aayat no 1 se lekar 12 

me qayaamat ka ta’aruf bayaan kiya gaya, kuffaar o mushrikeen aur 

mukazzabeen ke jhutlaane ka zikar kiya gaya, Firoun aur qaum e Firoun 

,Aad o Samood ki tabaahi ka zikar kiya gaya, qayaamat ke din par ghour o 

fikar ki daawat dee gayee. 

Unit No:11 ke Mouz’ooaat    Few Topics of Unit No:11 

● Qayaamat ke ahwaal (1-3) 

● Aad, Samood, qaum e Firoun aur qaum e Nooh ki halaakat (4-12) 

 

Unit No 12: 

Unteeswaan paara, surah Al Haaqqah, surah no 69 ki aayat no 13 se lekar 

18 me qayaamat ki houlnakion ka bayaan . 

Unit No:12 ke Mouz’ooaat   Few Topics of Unit No:12 

● Qayaamat ke ahwaal (13-18) 

Unit No 13  

Unteeswaan paara, surah Al Haaqqah, surah no 69 ki aayat no 19 se lekar 

24 me nek aur saaleh  logon ke liye behtareen badla aur inaamaat ka 

bayaan. 

 

 Unit No:13 ke Mouz’ooaat    Few Topics of Unit No:13 

● Ashaab e yameen aur ashaab e shimaal ka thikaana (19-37) 

 

Unit No 14: 

Unteeswaan paara surah Al Haaqqah, surah no 69 ki aayat no 25 se lekar 

37 me ye bataaya jaa raha hai ke jab kuffaar aur munafiqeen ke bain haath 

me unke aamaal naame diye jaayenge to wo afsos o pashemaani ke saath 

ka afsos malte huye kahe ke aye kaash ke hamare aamaal naame ham ko 

na diye jaate aye kaash ke hame ye manazir dekhne ko na milta. 

 Unit No:14 ke Mouz’ooaat    Few Topics of Unit No:14 

● Ashaab e yameen aur ashab e shimaal ka thikana (19-37) 

 

Unit No 15 : 



 

 

Unteeswaan paara, surah Al Haaqqah, surah no 69 ki aayat no 38 se lekar 

52 me Quraan ki azmat aur fazeelat bayaan kee gayee aur uske baad 

farmabardaar aur na farmano ke darmiyaan ka farq bayaan kiya gaya . 

Unit No:15 ke Mouz’ooaat     Few Topics of Unit No:15 

● Quraan (38-52) 

 

SURAH AL MA'ARIJ 

The Way of ascent ‘Sidhiyan’ 

The Place of Revelation ‘Makkah’  ‘Maqam e Nuzool’ Makkah 

 

Few Topics ‘Baaz Ahdaaf’ 

● Ibaadat ma’a akhlaq ki ahmiyat. 

● Is surah me momino ki sifaat bayaan kee gayee hai aur ye surah Al 

Mu’minoon ke mushaabah hai balke ye uska takmilah hai. Isliye daee 

ko chahiye ke apne aap ko aboodiat ki in sifaat se aaraasta kare jo 

surah Al Mominoon me zikar ki gayee hai aur isi tarah akhlaaqi sifaat 

bhi momin ke liye zaroori hai jinka is surah me bhi zikar kiya gaya. 
—----------------------------------------------------------------------------------------------------------  

1, Mazee maloomat ke liye iss kitab ko zaroor parhain ( ماكرم األخالق :محمد بن صالح العثيمين)              

)تذكير المسلمين بصفات المؤمنين : عبد اهلل بن جار اهلل بن إبراهيم الجار اهلل) اور (فتح المنان في صفات عباد الرحمن وحيد بن عبد 

 السالم بال(   

                                      

 الدعاة: عبد العزيز بن عبد اهلل بن باز( ) الدعوة إلى اهلل وأخالق

 

 

● Jo khul kar mukhaalifat kar rahe the pesh pesh the aise logon ko 

khaas tour se is surah me target banaya gaya. 

 

Munaasibat / Lataif Tafseer 

● Donon suraton ka mazmoon mushtarik hai asbaat jaza o saza. 

● Surah Mulk me tauheed surah Qalam me risaalat, surah Haaqqah me 

aakhirat surah Ma’arij  me achchay sifaat ki bunyaad akhirat ka 

achcha anjaam aur bure sifaat ki bunyad par aakhirat me bura 

anjaam hone ka tazkira hai. 

 

Unit No 16: 



 

 

Unteeswaan paara surah Al Ma’ari, surah no 70 ki aayat no 1 se lekar 20 

me qayaamat ke din kuffaar o mushrikeen aur munafiqeen se kiye jaane 

waale sawaalaat o jawaabaat ka manzar bayaan kiya gaya. 

 

 Unit No 16: ke Mouz’ooaat   Few Topics of Unit No:16 

● Qayaamat ke ahwaal (1-18) 

● Insaan ki fitrat (19-21) 

 

Unit No 17 

Unteeswaan paara, surah Al Ma’arij, surah no 70 ki aayat no 21 se lekar 35 

me ba’as ba’adal mout ke qaayileen aur maaniyeen ke zikar aur inke 

darmiyaan paaye jaane waale farq ka bayaan. 

Unit No 17 : ke Mouz’ooaat    Few Topics of Unit No:17 

● Momin ki sifat aur unka badla (22-35) 

 

Unit No 18: 

Unteeswaan paara surah Al Ma’arij, surah no 70 ki aayat no 36 se lekar 41 

me Allaah Ta’ala ke adal o insaaf ka bayaan. 

 

Unit No 18: ke Mouz’ooaat    Few Topics of Unit No:18 

● Kaafiron ki sifat aur unka thikaana (36-44) 

 

Unit No 19: 

Unteeswaan paara surah Al Ma’rij surah no 70 ki aayat no 42 se lekar 44 

me khoz -lahw o lab  karne waalon ki tafseel bataayi gayee aur kaha gaya 

ke ye ghair sanjeeda log hote hai, har kisi ka mazaakh banaana inka 

shewa hota hai.  

 

Few Topics of Unit No 19 ‘Unit No 19 ke Mouz’ooaat  

● Kaafiron ki sifat aur unka thikaana (36-44) 

 

SURAH  NOOH  

The Prophet Nooh   Ek Nabi ka naam 

The Place of Revelation ‘Makkah’ Maqaam e nuzool Makkah 

Few Topics  ‘ Baaz Ahdaaf’ 



 

 

 

● Daawat o islaah ke maidaan me himmat na haaren aur Nooh 

Alaihissalaam ka sabar paida keejiye. 

● Is surah me daawat ki chand misaalen bayaan kee gayee hai. 

● Nooh Alaihissalaam ke qisse me wasaayil daawat bayaan kiye gaye 

hai. 

● Nooh Alaihissalaam apni qaum ko saadhe nou sou saal Allaah ki 

daawat dete rahe, har waqt mukhtalif tareeqon se. 
—-----------------------------------------------------------------------------------------  

● Is surah me goya Nooh Alaihissalaam apne Rab ke saamne apna 

hisaab pesh kar rahe hai. 

● Ye surah daawat ke fan par mushtamil hai. 

 

Munaasibat / Lataif Tafseer 

● Saabiqa surah me ulul azm minar Rusul ki tarah sabar paida karne ki 

talqeen kee gayee aur kaha sahib ul hout ki tarah na ho jaana. Is 

surah me Nooh Alaihissalaam ki zindagi ke taweel maraahil ka zikar 

hai, sabar o intezaar ke baad faisla ki ghadi aati hai aur jeet hamesha 

haq ki hoti hai wal aaqiba lil muttaqeen 

 

Unit No 20: 

Unteeswaan paara, surah Nooh, surah no 71 ki aayat no 1 se lekar 28 me 

Nooh Alaihissalaam aur Aap صلى الله عليه وسلم ki nabuwwat ka tafseeli zikar, qaum e Nooh 

ka tafseeli zikar, azaab se pehle aur azaab ke baad ke haalaat ka tazkira 

ka bayaan. 

Unit No 20 ke Mouz’ooaat    Few Topics of Unit No:20  

● Nooh Alaihissalaam ka unki qaum ki taraf basat ka tazkira aur unki 

moham ka tazkira (1-4) 



 

 

● Nooh Alaihissalaam ka apne Rab se qaum ki shikaayat karna aur 

qaum ki buraiyon ki wazaahat karna aur qaum ke liye halaakat ki bad 

dua karne ka tazkira hai (5-28).  

… 

 

 

 

Unit No  

 

Unit No ke Mouzooaat (Few topics of Unit no ..) 

 

Jinn Jinn  جن 

 

“The Place Of Revelation” Makkah / Maqaam e Nazoul-
Makkah 

 

 

  

 

 

 

 

 

“ Few Topics” 

 



 

 

● Baaz jinn jald asar lekar daawat ka kaam bhi Shuroo 

karte hai. Nooh Alaihissalaam ke baad ek aur daawati 

misaal. 

 

● Jinnon ne jab quraan ko suna to wo bhi daawat illaalah 

ban gaye.Ye aayat inke deen se waabistagee ki dalaalat 

karti hai 

 

ا انَِّا قُلۡ اُوۡحِىَ الِىََّ انََّهُ  نَ الۡجِن ِ فَقَالُوۡۤۡ اسۡتَمَعَ نفََرٌ م ِ

﴿۱﴾ سَمِعۡنَا قُرۡاٰناًعَجَباً  ۙ  
❖ Tarjamah : Aye Muhammad صلى الله عليه وسلم Aap kah de ki mujhe 

wahee kee gayee hai ke jinno ki ek jamaat ne (Quraan ) 

suna aur kaha ke ham ne Ajeeb Quraan suna hai 

 

 وَلنَۡ نُّشۡرِكَ برَِب نَِاۤۡ  ؕالرُّشۡدِ فَاٰمَنَّا بهِ  يَّهۡدِىۡۤۡ الِىَ   

ۙ   احََدًا  ﴿۲﴾  
❖ Tarjamah : Jo raahe raast ki taraf rahnumaayi karta hai, 

Ham us par Eemaan laa chuke (Ab) ham hargiz kisi ko bhi 

apne rab ka shareek na banayenge. 

 

● Jinno se madad lena aur inko Allaah ke alaawa madad karne 

waala samajhna is se mana kiya gaya . 

نَ    نَ الِۡۡنۡسِ يعَُوۡذُوۡنَ برِِجَالٍ م ِ وَّانََّهٗ كَانَ رِجَالٌ م ِ

ۙ   الۡجِن ِ فَزَادُوۡهُمۡ رَهَقًا  ﴿۶﴾  



 

 

❖ Tarjamah : Baat ye hai ke chand insaan baaz jinnat se 

panah talab kiya karte the jis se jinnaat apni sarkashi me aur 

badh gaye  

● Isme daawat diye jaane ke mutaalliq bataaya gaya hai. 

 

Munaasibat / Lataif tafseer 

 

● Daawat ke liye jinno ki misaal bayaan kee gayi, Nooh 

Alaihissalaam ki misaal ke baad doosre aalim ki misaal bayaan 

kee gayi. 

Unit no 21: 

 

Unatteeswaan paarah, Surah al jinn, Surah no 72 ki aayat no 1 se 

lekar 28 me jinnaat ka Quraan Majeed ko sunna aur aap se 

Eemaan laane aur Allaah ki touheed ka iqraar karna aur jinnat ka 

raaheraast se bhatak jaane ka zikr bayaan kiya gaya hai aur ye 

bhi kaha gaya ki pahle jinnaat insaano se daraa karte the insaan 

jahaan kaheen jaate jinnaat wahaan se bhaag khade hote lekin 

jab insaano ne shirk karna shuroo kiya aur jinnaat se panah 

maangna shuroo ki to jinnaat ke dilon se Insaano ka dar aur qouf 

jaata raha, iske baad Allaah ke Nabi Alaihissalaam ko mab’oos kiye 

jaane se qabl jinnaat ke haalaat ka zikr kiya gaya, iske baad ye 

bataaya gaya ki jo naa farmaan aur shareer jinn hote hai wo 

aksar aasmano ka sair karte hai aur jab farishte unko pata hai to 

inko maar giraaya jaata hai, Aur ye kaha gaya jinnaat me kaafir 

bhi hote aur musalmaan bhi hote hai aur inme nek aur inme bad 

bhi hote aur inme shaitaan bhi hote hai aur inme baaz badtareen 

afriyaat bhi hote hai, Surah ke aakhir me kaha gaya ke ghaayab 

ka Ilm siwaye Allaah ke koi nahi jaanta. 



 

 

 

 

UNIT NO 21: ke Mauzoo’aat “Few Topics of Unit No.21” 

 

❖ Jinno ka  Quraan sunne ke baad Eemaan leana aur Jinno ki 

Qismo aur inke aqa’ed ka Tazkirah (1-17) 

 

 

 

❖ Rasool Alaihissalaam ke liye Allaah Taala ki Qusoosi maraa’at 

aur rahnumayi ka tazkirah (18-25) 

 

❖ Ilm Ghaib Allaah ke alaawa koyi nahi jannta 

 

SURAH AL-MUZZAMMIL 

 

The One Rapped in Garment--- Chaadar Lapetna Waala 

            “Maqaam nuzooul ---Makkah”  

 

“Baaz Ahdaaf”  “Few Topics” 

 

⮚ Ek daayee aur Musalmaan ke liye Tahajjud aur Qiyaam 

Ul Lail androoni taaqat ka zariya hai. 

 

⮚ Ye Surat Daa’eeon ke liye tosha hai, Dawaat jis zaat ke 

mohtaaj hai wo hai Qiyaam ul Lail, iske zariye se 

Daa’ee ko apni daawat me madad milegi. 

 



 

 

⮚ Moosa Alaihissalaam ka tazkira hai jinho ne Mutakabbir 

Firoun ka saamna kiya tha 

 

⮚ Qiyaam ul Lail zindagi ke mushkil auqaat me logon ko 

daawat dene me din me kaam aane waali cheez hai 

(Tumhara tosha Qiyaam ul lail hai) 

 

⮚ Ibteda’ee daawat me Rasoolullaah صلى الله عليه وسلم aur Sahaba 

kraam Raziallahuanhum par Qiyaam Ul Lail farz tha 

yahaan tak ke wo apni daawat me mazboot ho gaye 

phir ek saal baad takhfeef kee gayi Sahaba par isliye ki 

tamheed thi in logon ke liye jo (Mustaqbil Fateh 

Makkah) me Qitaal ke liye jaane waale the. 

 

⮚ Jab bhi kisi Nabi ne daawat pesh ki Qaumo ke sardaar 

aur naaz o naam me palne waalo ne mukhalifat kee, 

Bilkul isi tarha Nabi صلى الله عليه وسلم ke saath bhi yahi waaqiya pesh 

aaya, is surat me bilkul ibtedaahi me mukhaalifat ki 

jhalak pesh kee gayee hai. 

 

⮚ Daawat ka kaam shuroo karne aur Daawat me taaseer 

paida karne ke liye daakhili taur par kin ausaaf se 

muttafis hona zaroori hai? 

 

⮚ Maamlaat yaumiya (Daa’ee ke shab o roz) me daakhili 

taur par mazbooti ke liye kya activities honi chahiye ? 

 

 

 



 

 

 

Munaasibat/Lataif ut tafseer 

 

● Guzishta surah me insano ki hatdharmi batayi gayi ke 

Nooh Alaihissalaam ki lambi daawat par bhi eemaan na 

laaye jabke iske baad ke surah me bataaya gaya ke jinn 

jaldi asar lene waale hai. Kaafir Quraish Qoum e Nooh 

ki tarah banna chahti hai ya momin jinno se sabaq lena 

chahti hai. 

 

● Ahle Taqwa aur ahle al Maghfirah banne waale apne 

aap ko Surah Muzzammil aur Surah Muddassir ki 

roushni  me mentally mazboot kaise karen : 

 

1) Tahajud 2) Tarteel Quraan 3) Hijr Jameel 4) Tabtal Islami 

Andaaz me na ke bid’ati shaklon me 5) Salah  

  

● Surah Muzzammil aur Surah Muddassir me bataya gaya 

Daa’ee ko zahni taur se mazboot rehna chahiye. 

 

Unit No 22: 

 

Unattees paara surah muzzammil, surah no 73 ki aayat no 1 se 

lekar 11 me Allaah ke Nabi صلى الله عليه وسلم ko hukum diya gaya ki raat me 

Tahajjud ada karen iske baad Allaah ne Aap صلى الله عليه وسلم ki himmat afzaayi 

farmayi. 

 

 

Unit no 22: ke Mouzoo’aat “Few Topics Of Unit No 22” 



 

 

 

Allaah ki jaanib se Nabi ki rahnumayi kee gayi taake wo 

wahee haasil karne aur usko logon tak pahuchaane ke qaabil 

bane (1-10) 

 

Unit No 23: 

 

Unatteeswaan paara Surah Muzammil, Surah no 73 ki aayat no 12 

se lekar 19 me bataya jaa raha hai ke Allaah Taala ke taraf rujoo 

na karne waalon ka rawayya aur unka anjaam bataaya jaa raha 

hai, phir kaha gaya ki Firoun ki tarah sarkashi ko na apna lo, iske  

baad jannatiyon aur jahannamiyon ke darmiyaan paaye jaane 

waale farq ko bayaan kiya gaya. 

 

Unit No 23: ke mouzoo’aat 

 

● Jhutlaane waalon ko qayaamat ki houlnakiyon aur 

jahannam ke zariye sakht tambee kee gayi (11-19) 

 

Unit N0 24: 

 

Unatteeswaan paara Surah Muzammil, surah no 73 ki aayat no 20 

me bataaya jaa raha hai ki tazkeer, tasbeeh ke deegar tareeqe 

bataaye gaye hai aur hidayat o naseehat ke deegar eksoo hone 

waale zariye ka zikr kiya gaya hai aur quraan ki tilaawat ki 

taakeed kee gayi, namazon ki paabandee aur zakaat ada karte 

rahne ki talqeen kee gayee, toubah aur Allaah Taala se maafi 

maangte rahne ka hukum diya gaya. 

 



 

 

 

Unit No 24: ke Mouzoo’aat 

● Aamaal saaleh aur toubah Allaah se maghfirat talab 

karne ka bayaan (20). 

 

 

 

 

 

 

SURAH AL-MUDDASSIR 

 The One Enveloped  -  Chaadar Lapetne waala  

Maqaam E Nuzool- Makkah 

 

“Few Topics” - Baaz Aahdaaf 

 

● Ye surat daawat ke qiyaam ke liye daawat de rahi hai 

 

● Daawat ke liye Aayaten, Misaalen, Sifaat, aur tosha 

bayaan karne ke baad ab aala al’alaam daawat dene ki 

taakeed kee jaa rahi hai. 

 

● Allaah Taala ki qadar aur takbeer bayaan karne par zor 

diya gaya, aur hukum kiya ki zameen me aur 

maqlooqaat par Allaah ko sab se bada banaya jaaye, 

Allahu Akbar. 

 

● Daawat ke maidaan me aisi harkat wo chusti ka 

muzaahira kare ki baatil zor tod de aur bidak jaaye. 



 

 

 

 

Munaasibat / Lataif ut tafseer 

● Guzishta Surat me jis zimmedaari ka zikr kiya gaya is surat 

me iski mazeed wazaahat kee gayi. 

 

● Agar ham Surat al Muzzammil aur Surat al Muddassir ke 

darmiyaan maqarna kar ke dekhe to dono ke darmiyaan 

lateef taalluq hai. Surat al Muzzammil ki aayaton ke siyaaq 

ke fouri baad surat al muddassir ke aayaat kiye gayi is se 

maaloom hota hai ki dono suraton ka maqsad aur hadaf ek 

hi hai. 

 

Unit No 25: 

 

Unatteeswaan paara, Surah Al Muddassir, Surah no 74 ki aayat 

no 1 se lekar aayat 10 me Allaah ke Nabi صلى الله عليه وسلم ko deen ki daawat 

ke liye kamar basta hone ke liye kaha jaa raha hai, aur daawat ke 

lawaazimaat aur daa’ee ke sifaat bayaan kee jaa rahi hai, aur 

kaha gaya ke soor phooke jaane waala din kaafiron par sakhti 

waala din hai. 

 

Unit No 25: ke Mouzoo’aat 

 

● Rasoolullah صلى الله عليه وسلم  ke liye Allaah Taala ki mara’at o rahnumayi 

(1-7) 

 

● Qayaamat ke din ki houlnaakiyon ke zariye, kaafiron ko 

tambeeh (8-10) 



 

 

 

Unit No 26: 

Unatteeswaan paara, Surat Al Muddassir, Surah No 74 ki 

aayat no 11 se lekar aayat no 56 me Waleed Bin Mugheera 

ka zikr kiya gaya jo bahut ameer aur maaldaar the isne 

Allaah ki Ne’maton ka kufr kiya aur Quraan ko insaan ka 

qoul kaha lihaza uske liye wa’eed kee gayi aur jahannam ki 

ek waadi ”Saod” ka zikr kiya gaya, aur kaha gaya ke hamne 

jahannam ke farishton ko behad be raham aur nihaayat hi 

safaak tareen paida kiya hai iske baad jannatiyon aur 

jahannamiyon ka aapas me mukaalama ka tazkirah kiya 

gaya, phir kaha gaya ki Quraan Majeed ek naseehat ki kitaab 

hai jo is se naseehat haasil kare chahe wo naseehat haasil 

kare. 

 

Unit No 26: ke Maouzu’aat 

 

❖ Waleed Bin Mugheera ke qisse ka tazkirah aur iske liye 

wa’eed sunayi gayi (11-26) 

 

❖ Jahannam ki sifaat aur iske khanoon ki haqeeqat ka 

tazkirah (27-37) 

 

❖ Mujrimeen ko jahannam me azaab ke asbaab khud inki 

zubaani (38-53) 

 

❖ Quraan ki haqeeqat aur har cheez Allaah ke iraade se 

hoti hai (54-56) 

 



 

 

  

 SURAH AL-QIYAAMAH 

The Resurrection -Qiyaamat 

Maqaam e Nuzool- Makkah  

 

Baaz Ahdaaf “Few Topics” 

 

❖ Ye surat aakhirat ke liye yaad dahaani ka kaam karti hai, 

tayyari ki fikr karaati hai aur nekokaaron ko tasalli bhi deti 

hai. 

 

❖ Ye surat bahut hi raqeeq surat hai jo mout aur Allaah se 

mulaaqaat ko yaad dilaati hai. 

 

Munaasibat/At-taif Tafseer 

 

Is surat se lekar Annaas tak aakhirat ka zikr saraahatan ya 

ishaaratan aaya hai siwaaye chand suraton ke. 

 

Surah Qiyamah me badi adaalat aur choti adaalat ka zikr 

aaya hai. Badi adaalat se muraad Qayaamat hai aur choti 

adaalat se muraad nafs e lawwamah hai. 

 

Unit no 27: 

 

Unatteeswaan paara, Surah Al Qiyamah, Surah no 75 ki 

aayat no 1 se lekar aayat no 15 me Allaah Taala qasam kha 

kar kah rahe hai kaafir quraish ghaflat ka shikaar hai aur 

samajhte hai ki ham inki haddiyaan jama nahi karenge aur 



 

 

poochte hai ki Qayaamat kab aayegi, iske jawaab me 

Qayaamat ki sifaat bayaan kee gayi. 

 

Unit No 27 : ke Mouzu’aat 

 

❖ Baas baad al mout ke waqee ka asbaat (1-15)  

 

Unit No 28: 

 

Unatteeswaan paara, Surah Al Qiyamah, Surat no 75 ki 

aayat no 16 se lekar aayat no 25 me kaha gaya ki Quraan ki 

Hifazat karne waala Allaah Taala hai, iske baad Quraan 

Majeed ki sifaat aur iski azmat bayaan kee gayi. 

 

Unit No 28 ke mouzu’aat 

 

Nabi صلى الله عليه وسلم par jo Quraan naazil hua tha usko yaad karne Aap 

 ki hirs aur Aap ko itminaan dilaane ka tazkirah kiya gaya صلى الله عليه وسلم

hai.(16-19) 

 

Qayaamat ke din logon ke ahwaal baaz baad al mout ke 

asbaat ka tazkirah (20-40) 

 

Unit no 29: 

 

Unatteeswaan paara, surah Al Qiyamah, Surah no 75 ki 

aayat no 26 se lekar aayat no 35 me mout ka bayaan hai aur 

Abu Jahal ki hatdharmi aur uski jahaalat ki misaal bayaan 

kee gayi hai. 



 

 

 

Unit no 29: ke Mouzu’aat  

 

Qayaamat ke din logon ke ahwaal baas baad al mout ke 

asbaat ka tazkirah (20-40) 

 

 

Unit No 30: 

 

Unatteeswaan paara, Surah Al Qiyamah, Surah no 75 ki 

aayat no 36 se lekar aayat no 40 me Qayaamat ke 

munkareen ke liye misaalen bayaan kee jaa rahi hai aur inko 

aqlee taur par samjhaya jaa raha hai. 

 

Unit No 30: ke Mouzu’aat  

 

Qayaamat ke din logon ke ahwaal baas baad al mout ke 

asbaat ka tazkirah (20-40) 

 

 

 

 

 

 

 

 

 

 

 



 

 

SURAH AL-INSAAN 

 

The man -Insaan 

Maqaam e nuzool- Madinah 

 

Baaz Ah-daaf “Few Topics” 

 

❖ Ye insaan ke zahan me Uthne waale sawaalaat ke 

Jawaabaat se mutaalliq surah hai. 

(Main koun hoon ? Meri zindagii ka kya maqsad hai ? Mujhe 

kisne paida kiya ?) 

 

❖ Tumhari zimmedari daawat dena hai aur hidayat dena Allaah 

ka kaam hai. 

 

❖ Is surat me insanon ki do qismon ka tazkirah hai. 

1) Ek aise log jo Da’ee ki daawat ko qabool karte hai  

2) Doosre aise log jinho ne sarkashi kee aur daawat se 

airaaz kiya.  

 

❖ Inme se ek ka aakhirat me kya thikaana hoga 

bataaya gaya hai. 

❖ Insaan ki haqeeqat  

Anthropology 

  16 الۡنسان ذللک  المجهول ص

The human the unknown  

Aaj tak wo jaan na sake jis insaan ka zikr surah 

insaan me hai.  

❖ Insaan ke mash’hoor sawaalon ke jawaabaat 



 

 

⮚ Mai koun hoon ? Meri kya haqeeqat hai ? 

⮚ Mujhe kya karna hai aur kya nahi? 

⮚ Koun law maker hai koun hai is kaainaat ka 

chalaane waala  

⮚ Marne ke baad mujhe kahaan jaana hai? 

 

❖ Insaan ko achche aur bure kaam karne ka iraada bhi 

diya hai aur aazaadi bhi dee hai. 

ا كَفُوۡرًا   بيِۡلَ امَِّا شَاكرًِا وَّامَِّ  انَِّا هَدَيۡنٰهُ السَّ

﴿۳﴾  
Insaan apni khalqat me ba tour daleel kaafi hai, lekin 

is par ghour karne ki bajaay Allaah Taala se saza ka 

mutaalibah karta hai. Magar Allaah Taala uski 

rahnumaayi karta hai, jo uski rahmat par daleel hai. 

1)Rasoolon ke Zariye 

 

           2)Kitabon ke zariye  

 

3) Afaaq o Anfass ke dalayel ke zariye azaabon aur ibraton 

ka ambaar laga diye taake hujjat tammam ho. 

 

❖ Iske baawajood bhi agar kisi insaan ke paas Rasool 

ki taalimaat nahi pahuchi hai to uske saath ahl al 

fuqrah ka maamla kiya jaayega. (Fatwa Al Shaikh Al 

baani) 

 



 

 

❖ Ab sawaal ye hai ki Islam me zulm kahaan hai ? 

Isme Aazaadi bhi khoob dee gayi aur tamaam hujjat 

ka bhi khoob mouqa diya gaya . 

 

 

Munaasibbat / Lataif ut tafseer 

 

Surah Al Qiyamah me paanch martaba insaan ka lafz aaya hai jab 

ki surah Dahar me ek naam hi “Insaan” hai. 

 

Unit no 31: 

Unatteeswaan paara Surah Al Insaan / Ad Dahar, Surah no 76 ki 

Aayat no 1 se lekar aayat no 4 me ye bataya gaya ki insaan ko 

aazadi dee gayi lekin Insaan ne is aazadi ka ghalat faayidah 

uthaaya aur naa farmaan ban gaya. 

 

 

Unit no 31: ke  mouzu’aat 

● Insaan ki paidaish Aadam se, phir dono raaston ki taraf uski 

rahnumayi kee gayi hai (1-3) 

 

● Qayaamat ke din kaafiron ke azaab ka tazkirah (4) 

 

Unit no 32: *** 

 

Unatteeswaan paara, Surah Al Insaan / Ad-Dahar, Surah no 76 ki 

aayat no 5 se lekar aayat no 22 me kaha gaya ki shukarguzaari 

ek ne’mat hai, aur shukarguzaar bande Allaah Taala ke 

pasandeeda bande hai. 



 

 

 

Unit no 32 : ke Mouzu’aat 

 

Nek logon aur unki sifaat aur aakhirat me in par inaamaat ka 

tazkirah (5-22) 

 

Unit No 33: 

Unatteeswaan paara, Surah Al Insaan / Ad-Dahar, Surah no 76 ki 

aayat no 23 se lekar aayat 28 me bataya gaya ki shukarguzaaron 

ke imaam Allaah ke Nabi صلى الله عليه وسلم hai. 

 

Unit no 33; ke Mouzu’aat 

 

Nabi صلى الله عليه وسلم aur momino ke liye hidaayat - (23-31) 

 

 

 

Unit No 34: 

 

Unatteeswaan paara, Surah Al Insaan / Ad-Dahar, Surah no 76 ki 

aayat no 29 se lekar aayat no 31 me ye bataaya jaa raha hai ki ye 

deen zabardasti waala deen nahi hai, Allaah Taala ne tammam 

insano ko Aazaadi dee hai, chunache wo eemaan le aaye ya 

chahe wo kufr par ade rahe dono me se wo kisi ko bhi ikhtiyaar 

kar sakta hai. 

 

Unit no 34 : ke Mouzu’aat  

  

Nabi صلى الله عليه وسلم aur momino ke liye hidaayat (23-31) 



 

 

 

SURAH AL-MURSALAAT 

 

Those sent Forth - Hawaon ki ek sifat 

Maqaam e Nuzooul – Makkah  

  

Baaz Ahdaaf “Few Topics” 

 

Is surat me ek aayat baar baar dohraayi gayi hai aur yahi aayat 

surat ka hadaf hai (ویل للمکذبين) Jhutlaane waalon ke liye wail 

(jahannam ka gadha) hai. 

 

Munaasibat / Lataif ut Tafseer 

Goya surah Al Qiyaamah aur surah Al Insaan daa’eeon se kah rahi 

hai ki daawat deen do aur hidaayat ka maamla Allaah ke hawaale 

kardo aur Surah Al Mursalaat kah rahi hai, Aye du’aat ko 

jhutlaane waalon tumhara anjaam wail hai -Tarjamah : Us din 

jhutlaane waalon ke liye wail (Afsos) hai. 

 

Unit no 35: 

 

Unatteeswaan paara surah Al Mursalaat, Surah No 77 ki aayat no 

1 se lekar 15 me Qayaamat ki manzar kashi kee gayi aur 

Qayaamat ki houlnakiyaan batayi gayi. 

 

Unit No 35: ke Mouzu’aat 

 

Qayaamat ke qaayam aur uske ahwaal ka tazkirah (1-15) 

 



 

 

Unit No 36: 

Unatteeswaan paara surah Al Mursalaat, Surah No 77 ki aayat no 

19 me qayaamat ki takzeeb karne waalon ki alaamat aur unki 

sifaat bayaan kee gayi aur unka anjaam bataaya gaya. 

 

Unit No 36: ke Mouzu’aat 

 

Halaakat ke zariye kaafiron ko daraana (16-19) 

 

Unit no 37: 

 

 Unatteeswaan paara surah Al Mursalaat, Surah No 77 ki aayat no 

20 se lekar aayat no 28 me taqleeq ka’inaat aur taqleeq insaan ka 

zikr kiya gaya, iske baad insaan ko tambeeh kee gayi aur daraaya 

gaya taaki insaan raah raast par qaayam rahe. 

 

Unit no 37; ke Mouzu’aat 

 

Allaah ki khudrat ke mazaahir aur uske zariye se kaafiron ko 

daraana (20-28)  

 

Unit No 38: 

 

Unatteeswaan paara surah Al Mursalaat, Surah No 77 ki aayat no 

29 se lekar aayat no 50 me qayaamat ke ahwaal bataayi gayi aur 

insaan ko naseehat kee gayi aur kaha gaya ke qayaamat ke din 

ahle eemaan muttaqee aur parhezgaaron ke liye ghane saaye ata 

kiye jaayenge aur wo chashmon se sairaab kiye jaayenge aur 

unko izaat o sharf se nawaaza jaayega. 



 

 

 

Unit no 38: ke Mouzu’aat 

 

● Qayaamat ke din houlnaakiyon ke zariye kaafiron ko daraana 

aur tambee karna (29- 40) 

● Muttaqee ka Badla (41-44) 

● Jhutlaane waale mujrimeen ka anjaam (45-50) 

 
 

   

 

       
 

                                                                                                                  


